
Vendim i Këshillit të Mediave të Shkruara të Kosovës ndaj 

ankesës së Genc Nimoni në emër të Ministrisë së Drejtësisë 

kundër Paparaci  

 

 

Këshilli i Mediave të Shkruara të Kosovës në mbledhjen e tij 

të mbajtur më 09 qershor 2022, shqyrtoi ankesën e dërguar nga 

Genc Nimoni në emër të Ministrisë së Drejtësisë kundër 

Paparaci lidhur me publikimin e lajmit me titull “Ekskluzive: 

Kokë më kokë me kriminelin – lidhjet e prokurorit Armend 

Hamiti me Shaban Kilajn”, dhe mori këtë 

 

 

 

                      V E N D I M  

  

 

 

 

- Ankesa miratohet. 

 

 

 

 

 

 

 



 

 

 

 

 

                     A R S Y E T I M I 

 

 

Ankuesi pretendon që media ka publikuar lajm me titullin 

“Ekskluzive: Kokë më kokë me kriminelin – lidhjet e prokurorit 

Armend Hamiti me Shaban Kilajn”. Ankesa pretendon se me lajmin 

e publikuar janë shkelur kapitujt II(raportimi i së vërtetës) 

dhe IV(e drejta për t’u përgjigjur) të Kodit të Mediave.   

  

Lajmi është shkruar në gazetë online dhe objekt i kësaj ankese 

është tekst i shkruar, e që rrjedhimisht ankesa është e 

lejueshme për trajtim dhe e afatshme. 

  

Pas leximit të ankesës KMShK gjen se ankesa është e bazuar. 

Pra, miratohet. 

 

Ankuesi paraqet ankesë nën pretendimin se atij i është 

përmendur emri i tij në një shkrim të botuar nga media për 

një çështje në të cilën ai nuk ka as njohuri e as lidhje. Po 

ashtu thotë se media përkundër faktit që media thotë se do të 

vazhdojë me shkrimin hulumtues për të treguar lidhjen e 

kriminelit me Qeverinë, media dështon të bëjë një gjë të 

tillë. Po ashtu thotë se nuk është kontaktuar nga media në 

lidhje me këtë shkrim. 

 

Pas verifikimit të fakteve të paraqitura dhe dëshmive të 

ofruara, KMShK vendos që në lidhje me çështjen që është 

paraqitur si në ankesë në pikën e parë media nuk ofron asnjë 

dëshmi mbi atë që pretendon se krimineli është i afërt me 

Qeverinë dhe se ka dërguar email tek ankuesi. Po ashtu, 

konstatimi i afërsisë pa prezantimin e fakteve që mbështesin 

këtë lidhje, mund të konsiderohet mosraportim i të vërtetës.  

 

Në lidhje me pikën e dytë të ankesës, KMShK konstaton se është 

shkel kapitulli IV (e drejta për t’u përgjigjur) të Kodit të 

Mediave të Shkruara.  

 

KMShK vendosi si në dispozitiv të këtij vendimi.  

 

 

Këshilli i Mediave të Shkruara të Kosovës 


